
BAZA LIGJORE E SHQYRTIMIT

Me datën: 02.10.2023, OE “ENGINEERING RK SH.P.K.& Gashi ING SHPK”-ka
parashtruar ankesë me nr: 2023/0755, , kundër njoftimit për dhënie të kontratës ku është
rekomanduar për kontratë OE “Varna SH.P.K&Bujar Shabani B.I& Konstruktori
ING.1969”, lidhur me aktivitetin e prokurimit: “Ndertimi i Bulevardit te Qytetit ne
Kamenice-Punet e mbetura-Ritenderim 2” me nr. të prokurimit: "KM653-23-8454-5-2-1",
iniciuar nga Autoriteti Kontraktues (AK) – KOMUNA E KAMENICËS.

Autoriteti kontraktues ka zbatuar procedurë të hapur, lloji i kontratsës: punë, vlera e
parashikuar e kontratsë: 460,192.00 €.

Nëse është e përsëritur ankesa, të shënohet se lidhur me këtë lëndë është nxjerr një vendim i
mëparshëm i OSHP - së, më Nr. 2023/0755 i dt:02.10.2023.Konform nenit 113, 114 të Ligjit
Nr. 04 / L - 042, i plotësuar dhe ndryshuar me Ligjin 04 / L - 237, Ligjin 05 / L - 068, dhe
Ligjin 05 / L - 092, Eksperti Shqyrtues i ka shqyrtuar pretendimet ankimore të OE ankues.

DISPOZITAT E SHKELURA DHE PRETENDIMET ANKIMORE

KRITERET PËR VLERËSIM

RAPORTI I KOMISIONI VLERËSUES

INFORMACIONET SHTESË TË MARRA ME ANË TË SQARIME TË KËRKUARA NGA
EKSPERTI SHQYRTUES/TEKNIK

N/A

VLERËSIMI SIPAS NENIT 4.1.26 TË LPP

N/A

VENDIMET E MËPARSHME TË OSHP LIDHUR ME RASTET E NGJASHME

N/A

ARSYETIMI PËR DEVIJIM NGA PRAKTIKA E MËPARSHME

N/A

PËRGJIGJE NË PRETENDIMET ANKIMORE TË OE ANKUES - ENGINEERING RK
SH.P.K.

Aktiviteti i prokurimit: “Ndertimi i Bulevardit te Qytetit ne Kamenice-Punet e
mbetura-Ritenderim 2” me nr. të prokurimit: "KM653-23-8454-5-2-1", iniciuar nga
Autoriteti Kontraktues (AK) – KOMUNA E KAMENICËS, ka filluar me publikimin e
njoftimit për kontratë me datë 09.08.2023, me procedurë të hapur, hapja e
ofertave është bërë me datë 21.08.2023, si dhe vendimi mbi rekomandimin
është publikuar me datë 12.09.2023.

OE ankuesi pas refuzimit të kërkesës për rishqyrtim, me datë 02.10.2023 ka parashtruar
ankesë në OSHP, duke pretenduar se OE i rekomanduar nuk i plotëson kriteret, si dhe
AK nuk ka vlerësuar ofertat konform nenit 1, 7, 59, 69, 70 të LPP-së.

I njëjti është i eliminuar nga AK me arsyetimin:

Përgjigje në pretendimet e OE ankuesit kundër OE të rekomanduarit:

OE ankuesi pretendon se OE I rekomanduar nuk I posedon deklaratat nën betim në
ofertë. Ekspertja Shqyrtuese pas verifikimit të ofertës së OE të rekomanduarit sqaron
se, janë të bashkangjitura tri deklaratat veç e veç, marrëveshjen mbi konzorciumin,
liderin, si dhe autorizimin, dhe si e tillë pretendimi nuk gjendet e bazuar.

Pretendimin e dytë, lidhur me liderin e grupin Varna SHPK për të cilin pretendon se nuk I
posedon 51% të kontratave të përfunduara, ekspertja shqyrtuese sqaron se, në ofertën e OE
të rekomanduarit gjendet lista e kontratave, ndërsa kriteri 51% nuk është kërkuar nga AK në
DT, dhe si e tillë pretendimi nuk gjendet I bazuar.

Pretendimi i tretë, lidhur me Iso standardet, ku OE ankuesi pretendon se OE I rekomanduar
nuk i posedojnë konform rregullores 02/2022 neni 26.6, ekspertja shqyrtuese sqaron se, në
ofertën e OE të rekomanduarit gjendet ISO çertifikata e liderit, mirëpo AK mund të
kërkoj sqarime shtesë lidhur me çertifikatat ISO, dhe si e tillë pretendimi gjendet
pjesërishtë I bazuar.

Pretendimi i katërt, lidhur me inxhinierin e ndërtimit Feriz Tërstena për të cilin pretendohet se
është në marrëdhënie pune në një shkollë me orar 40 orë, ekspertja shqyrtuese sa I përket
këtij pretendimi mendon se është diskrecion I AK-së që ti hulumtoj gjatë procesit të
rivlerësimit, pretendim pjesërisht i bazuar.

Pretendimi i pestë, lidhur me Gjeodetin e licencuar, ku OE ankuesi pretendon se OE I
rekomanduar ka bashkangjitur në ofertë dy Gjeodetë, të cilët njeri nuk posedon
përvojën 5 vjeçare ndërsa tjetri nuk e posedon diplomën e nostrifikuar, ekspertja
shqyrtuese sa i përket pretendimit sqaron se, inxhinieri i gjeodezisë z.Musa Ahmetaj

posedon licencën e cila mendoj se mund ta plotësoj kriterin, dhe si e tillë pretendimi
nuk gjendet i bazuar.

Përgjigje në pretendimet e OE ankuesit kundër eliminimit nga AK:

Ekspertja shqyrtuese lidhur me arsyen e eliminimit të OE ankuesit sqaron se,në ofertën e
OE ankuesit sa i përket planit dinamik, i njëjti ka të bashkangjitur një plan dinamik me 150
ditë të cilën pastaj me datë 03.09.2023 ka sqaruar që është gabim teknik në ditën të cilën e
ka përmirësuar por jo edhe planin ne letër,  fillimisht AK mendoj se nuk është dashur të kërkoj
sqarime lidhur me planin dinamik as për OE ankuesin e as për OE të rekomanduarin, mirëpo
përderisa AK ka pranuar sqarimet e OE të rekomanduarit lidhur me planin dinamik atëherë
edhe OE ankuesin është dashur ta trajtoj njëjtë, andaj pretendimi gjendet i bazuar.

Sa i përket arsyes tjetër të eliminimit lidhur me referencat për kryerjen e punëve sqaron se,
në ofertën e OE ankuesit gjendet lista me projektet e përfunduara, të cilat janë natyra të
ngjashme, për faktin se janë të gjitha ndërtime, disa ndërtime të lagjeve, rrugëve, kalldrëme
etj, ku mendoj se AK ka mundur ti verifikoj paramasat e tyre, se a kanë hapësira përcjellëse
gjelbëruese, me trotuare (kubëza betoni) etj.

Tutje, lidhur me Menaxherin e projektit ku AK ka eliminuar me arsyetimin se nuk posedon
referenca, në ofertën e të njëjtit gjenden referencat për punët e kryera të natyrës së
ngjashme, mirëpo jo të natyrës së njëjte ashtu siq kërkohet në DT nga AK, për të cilën AK
mund ta analizoj dhe trajtoj konform nenit 59.4 të LPP-së. 

Sa i përket Gjeodetit, në ofertë është e bashkangjitur licenca valid për Gjeodetin, e cila
mendoj se ka mundur të merret si e mirëqenë.

Kurse, lidhur me çmimet jo normalisht ulëta që ka potencuar AK, është në diskrecion të AK-
së që të vlerësoj se nëse është e nevojshme të kërkohet sqarime.

Si përfundim,  pretendimet e OE ankuesit kundër AK-së dhe OE të rekomanduarit

janë pjesërishtë të qëndrueshme, për të cilat mendoj se AK duhet ta kthej lëndën në
rivlerësim, duke ekzaminuar dhe krahasuar ofertat konform LPP-së, udhëzuesit
01/2023 të PP-së si dhe rregullores 01/2022 për PP. 

REKOMANDIMI I EKSPERTIT SHQYRTUES

Duke u bazuar në sqarimet e lartpërmendura, eksperti shqyrtues i propozon panelit shqyrtues që ankesa
e OE ankues të aprovohet si pjesërishtë e bazuar, të anulohet njoftimi për dhënie të kontratës dhe
rekomandon që lënda të kthehet në rivlerësim.

Raporti i ekspertizёs ti dorëzohet:

 Autoritetit Kontraktues – KOMUNA E KAMENICËS
 Panelit Shqyrtues – OSHP
 OE ankues – ENGINEERING RK SH.P.K.

Blerina Huruglica


